
Batukabhairava Brahmakavacharaja or Bhairava KavacharAjaH

ಬಟುಕಭೈರವಬ್ರಹ್ಮಕವಚರಾಜಃ ಅಥವಾ
ಬಟುಕೇಶ್ವರಬ್ರಹ್ಮಕವಚಂ ಅಥವಾ ಭೈರವಕವಚರಾಜಃ

(ರುದ್ರಯಾಮಲೋಕ್ತಃ)
ಅಥ ವಿನಿಯೋಗಃ -
ಅಸ್ಯ ಶ್ರೀಬಟುಕಭೈರವಕವಚರಾಜಸ್ಯ
ಭೈರವಋಷಿರನುಷ್ಟುಪ್ಛಂದಃ
ಶ್ರೀ ಬಟುಕಭೈರವೋ ದೇವತಾ
ಮಮ ಬಟುಕಭೈರವಪ್ರಸಾದ ಸಿಧ್ಯರ್ಥೇ ಜಪೇ ವಿನಿಯೋಗಃ .
ಓಂ ಪಾತು ಶಿರಸಿ ನಿತ್ಯಂ ಪಾತು ಹ್ರೀಂ ಕಂಠದೇಶಕೇ .

ಬಟುಕಾಯ ಪಾತು ನಾಭೌ ಚಾಪದುದ್ಧಾರಣಾಯ ಚ ..೧..

ಕುರುದ್ವಯಂ ಲಿಂಗಮೂಲೇ ತ್ವಾಧಾರೇ ಬಟುಕಾಯ ಚ .

ಸರ್ವದಾ ಪಾತು ಹ್ರೀಂ ಬೀಜಂ ಬಾಹ್ವೋರ್ಯುಗಲಮೇವ ಚ ..೨..

ಷಡಂಗಸಹಿತೋ ದೇವೋ ನಿತ್ಯಂ ರಕ್ಷತು ಭೈರವಃ .
ಓಂ ಹ್ರೀಂ ಬಟುಕಾಯ ಸತತಂ ಸರ್ವಾಂಗ ಮಮ ಸರ್ವದಾ ..೩..

ಓಂ ಹ್ರೀಂ ಪಾದೌ ಮಹಾಕಾಲಃ ಪಾತು ವೀರಾಸನೇಹೃದಿ .

ಓಂ ಹ್ರೀಂ ಕಾಲಃ ಶಿರಃ ಪಾತು ಕಂಠದೇಶೇ ತು ಭೈರವಃ ..೪..

ಗಣರಾಟ್ ಪಾತು ಜಿಹ್ವಾಯಾಮಷ್ಟಭಿಃ ಶಕ್ತಿಭಿಃ ಸಹ .

ದಂಡಪಾಣಿರ್ಗುಹ್ಯಮೂಲೇ ಭೈರವೀಸಹಿತಸ್ತಥಾ ..೫..

ವಿಶ್ವನಾಥಃ ಸದಾ ಪಾತು ಸರ್ವಾಂಗಂ ಮಮ ಸರ್ವದಾ .

ಅನ್ನಪೂರ್ಣಾ ಸದಾ ಪಾತು ಚಾಂಸೌ ರಕ್ಷತು ಚಂಡಿಕಾ ..೬..

ಅಸಿತಾಂಗ ಶಿರಃ ಪಾತು ಲಲಾಟಂ ರುರುಭೈರವಃ .
ಚಂಡಭೈರವಃ ಪಾತು ವಕ್ತ್ರಂ ಕಂಠಂ ಶ್ರೀಕ್ರೋಧಭೈರವಃ ..೭..

ಉನ್ಮತ್ತಭೈರವಃ ಪಾತು ಹೃದಯಂ ಮಮ ಸರ್ವದಾ .

ನಾಭಿದೇಶೇ ಕಪಾಲೀ ಚ ಲಿಂಗೇ ಭೀಷಣಭೈರವಃ ..೮..

ಸಂಹಾರಭೈರವಃ ಪಾತು ಮೂಲಾಧಾರಂ ಚ ಸರ್ವದಾ .

ಬಾಹುಯುಗ್ಮಂ ಸದಾ ಪಾತು ಭೈರವೋ ಮಮ ಕೇವಲಂ ..೯..

ಹಂಸಬೀಜಂ ಪಾತು ಹೃದಿ ಸೋಽಹಂ ರಕ್ಷತು ಪಾದಯೋಃ .

ಬಟುಕಭೈರವಬ್ರಹ್ಮಕವಚರಾಜಃ ಅಥವಾ ಬಟುಕೇಶ್ವರಬ್ರಹ್ಮಕವಚಂ ಅಥವಾ
ಭೈರವಕವಚರಾಜಃ

ಪ್ರಾಣಾಪಾನೌ ಸಮಾನಂ ಚಉದಾನಂ ವ್ಯಾನಮೇವ ಚ ..೧೦..

ರಕ್ಷಂತು ದ್ವಾರಮೂಲೇ ತು ದಶದಿಕ್ಷು ಸಮಂತತಃ .
ಪ್ರಣವಃ ಪಾತು ಸರ್ವಾಂಗಗಂ ಲಜ್ಜಾಬೀಜಂ ಮಹಾಭಯೇ ..೧೧..

..ಇತಿ ಶ್ರೀಬ್ರಹ್ಮಕವಚಂ ಭೈರವಸ್ಯ ಪ್ರಕೀರ್ತಿತಂ ..

Notes:

The procedure of application of this Kavacam ಕವಚಂ needs to be learned from an

able Guru ಗುರು. Some pointers to the same are given in one of the referenced source

publications.

